
Luns, 14 de agosto de 2023 
 
 
Comezan as festas do San Roque 2023 
 
12:00 h Badaladas e repenique de campás na torre municipal. Salva de vinte e unha bombas de 
ordenanza que indicará o inicio das festas patronais do San Roque 2023. 
 
Nomeamento do representante das festas 
 
20:15 h A comitiva sairá do edificio Arquivo. Formarán parte desta a Escola Municipal de Folclore e o 
Grupo Azougue, o grupo de gaitas Os Brigantinos, as Danzas Gremiais Xóvenes do Pobo con danzas de 
mariñeiros e labradores de maiores, nenas e nenos, o representante das festas e os seus e as súas 
acompañantes; o pregoeiro, que nesta ocasión será o betanceiro JAVIER GÁNDARA MARTÍNEZ, director 
xeral de EasyJet  para o sur de Europa, presidente da Asociación de Líneas Aéreas (ALA) e recoñecido co 
premio "Enxeñeiro do ano 2023" polo colexio oficial de enxeñeiros aeronáuticos de España (COIAE), a 
corporación local escoltada pola garda da Policía Local e unha escuadra do rexemento de Betanzos, os 
alguacís seguidos de personalidades e a Banda Municipal de Música. O percorrido transcorrerá pola rúa 
Emilio Romay, a estrada de Castela, a Porta da Vila e a rúa do Castro ata chegar á praza da Constitución. 
 
20:30 h Na praza da Constitución, a alcaldesa de Betanzos, María Barral Varela, nomeará ao 
representante das festas do San Roque 2023, o mozo betanceiro RODRIGO CAMPOS CUPEIRO. Logo terá 
lugar a lectura do pregón e, a continuación, a alcaldesa disparará o garelazo 2023 e liberaranse as 
pombas que simbolizan a paz e a liberdade. Unha vez rematado este acto, a alcaldesa e a corporación 
local ofreceranlle unha recepción ao pregoeiro, ao representante das festas e aos seus e ás súas 
acompañantes na sala capitular da Casa do Concello. Tras finalizar a recepción, a comitiva sairá para 
percorrer de novo as rúas da cidade ata chegar ao edificio Arquivo. 
 
Actuacións musicais 
 
23:00 h Praza dos Irmáns García Naveira 

Actuación do grupo "Virtual Proyect".  Esta banda seleccionou un repertorio  diferente de cancións 

que van dende o rock nacional ao pop rock internacional dos anos 80/90, cheo de temas moi aclamados e 
cantados por voces femininas. 

Actuación do grupo "Aquellos Cantos Locos". Como o seu nome deixa ver  trátase dun  grupo 

tributo a "El Canto Del Loco" creado por músicos de contrastada traxectoria, seguidores dunha banda 
que decorou carpetas e encheu de pósters os cuartos de milleiros de persoas que se emocionaban con 
esas cancións que marcarían a banda sonora das súas vidas. 
 
O principal obxectivo do grupo é o de revivir a maxia e o ambiente que se creaba nos concertos do 
lembrado cuarteto, repasando os maiores éxitos dos seus discos máis emblemáticos como "Zapatillas", 
"Personas", "Estados de Ánimo" ou "A Contracorriente". 
 
 
 
 
 

 

 

 



 

Martes, 15 de agosto de 2023 
 
Competicións deportivas 
 
10:00 h Ciclismo 
 
VII Trofeo Festas do San Roque de Ciclismo (zona do Pasatempo) 
 
Continúa a tradición... 
 
12:00 h Badaladas e repenique de campás na torre municipal. Salva de vinte e unha bombas de 
ordenanza. 
 
Competición deportiva 
 
18:00 h No estadio García Irmáns disputarase entre os equipos Betanzos C.F. e  Deportivo Fabril  a LIII 
Edición do Trofeo San Roque de Fútbol. 
 
Nomeamento da representante infantil das festas 
 
18:30 h Saída da comitiva da representante infantil das festas do edificio Arquivo. Formarán parte dela a 
Escola Municipal de Folclore e o Grupo Azougue, o grupo de gaitas Os Brigantinos, as Danzas Gremiais 
Xóvenes do Pobo con danzas de mariñeiros e labradores, de maiores, nenas e nenos, a representante 
infantil das festas, os e as acompañantes desta, a pregoeira, que nesta ocasión será a moza betanceira 
MARÍA DANS PENA, a corporación local escoltada pola garda da Policía Local, unha escuadra do 
rexemento de Betanzos e os alguacís seguidos de personalidades, así como a Banda Municipal de Música. 
O percorrido transcorrerá pola rúa Emilio Romay, a estrada de Castela, a Porta da Vila, a rúa do Castro e a 
praza da Constitución. 
 
18:45 h A alcaldesa, María Barral Varela, nomeará á representante infantil das festas do San Roque 2023, 
a nena betanceira VEGA FERREÑO GÓMEZ. Deseguida, terá lugar a lectura do pregón infantil das festas. 
Posteriormente, na sala capitular da Casa do Concello, a alcaldesa e a corporación local ofrecerán unha 
recepción á pregoeira infantil, á representante infantil das festas e aos e ás acompañantes desta. 
 

Acto relixioso 
 

19:25 h Saída da corporación local. As autoridades e as persoas convidadas, acompañadas pola Banda 
Municipal de Música, dirixiranse á igrexa de Santa María do Azougue, copatroa da cidade, onde terá lugar 
unha misa solemne cantada pola Coral Polifónica de Betanzos. Tras finalizar a misa, a comitiva de grupos 
folclóricos acudirá en procesión cara á igrexa de San Domingos e portará a imaxe de Santa María. Logo, a 
comitiva volverá de novo á Casa do Concello. 
 
Verbena popular 
 
23:00 h Actuación na praza dos Irmáns García Naveira da orquestra: 

                 PARÍS DE NOIA 

 

 

 



 

Mércores, 16 de agosto de 2023 

 

12:00 h Badaladas e repenique de campás na torre municipal. Salva de vinte e unha bombas de 
ordenanza.  
 
Acto relixioso 
 
19:00 h Concentración de conxuntos musicais e artísticos na praza da Constitución para participar no 
desfile da Función do Voto, que terá lugar na igrexa de San Domingos. A misa solemne será de novo 
cantada pola Coral Polifónica de Betanzos. A comitiva oficial, presidida pola alcaldesa, partirá da Casa do 
Concello e formarán parte dela a corporación local, o representante das festas e os seus e as súas 
acompañantes, a representante infantil das festas e os seus e as súas acompañantes, unha escuadra do 
rexemento de Betanzos, a Policía Local, maceiros e alguacís, a Banda Municipal de Música de Betanzos, a 
Escola Municipal de Folclore e o Grupo Azougue con danzas de xastres e zapateiros, o grupo de gaitas Os 
Brigantinos, mómaros e cabezudos, así como as Danzas Gremiais Xóvenes do Pobo con danzas de 
mariñeiros e labradores de maiores e  nenas e nenos. O percorrido terá lugar pola rúa do Castro, a Porta 
da Vila e a praza dos Irmáns García Naveira ata chegar á igrexa de San Domingos. Ao remate do acto 
litúrxico, retornarán á praza da Constitución, onde cada agrupación musical e folclórica ofrecerá un tema 
do seu repertorio. 
 
Verbena popular 
 
22:30 h  Actuación musical na Praza dos Irmáns García Naveira a cargo das orquestras 

 

  TRÉBOL e FUEGO 
 
 
00:00 h Sesión de fogos artificiais en honra a San Roque . Unha vez rematada ésta continuará a verbena 
para celebrar a noite do patrón das festas de Betanzos. 

 

 

 

 

 

 

 

 

 

 

 

 



 

 

 

 

Xoves, 17 de agosto de 2023 

 
 
Actuación musical 
 
22:30 h  Actuación na praza dos Irmáns García Naveira do grupo 
 

CLAXXON 
 

 
 

Venres, 18 de agosto de 2023 

 

I xira fluvial aos Caneiros 

 
Inicio da romaría 
 
12:00 h Salva de vinte e unha bombas de ordenanza. Comezo dos embarques no peirao do Paseo da 
Tolerancia. A Charanga NBA e a Charanga DGT animarán as romeiras e romeiros. No Campo dos Caneiros 

haberá animación musical a cargo de Dj Sebas e tamén estará a propia Charanga NBA para que a 

festa sexa completa. 
 
17:00 h Saída da embarcación municipal cara ao Campo dos Caneiros co representante das festas e os 
seus e as súas acompañantes, así como representantes da Corporación local e personalidades 
convidadas. 
 
23:00 h Ao regreso dos Caneiros haberá unha sesión de fogos pirotécnicos de carácter tanto acuático 
como aéreo na Ponte Vella. 
 
Verbena popular 
 
23:30 h Rematou a romaría mais a festa continúa. A orquestra encargada de amenizar o resto da noite na 
praza dos Irmáns García Naveira será: 

 

           MARBELLA 
 

 

 



 

Sábado, 19 de agosto de 2023 
  

Competición deportiva 

 

18:00 h No do estadio do Carregal disputarase o XIX Torneo de Veteranos de Betanzos entre os 

equipos Brigantium Veteranos,  Betanzos - Norte e Piadela. 

 

Actuacións musical  

 
22:30 h Na praza dos Irmáns García Naveira, para quencer motores e telonear ao artista principal da 
noite, facendo un tributo ao mítico e xa desaparecido Antonio Flores, acompañado no escenario por un 
músico que formaba parte da banda orixinal deste, cun espectáculo denominado  "7 vidas" 
 

DANI ROYO 
 
 
23:30 h Trinta anos despois de que este artista gravara o seu primeiro disco pouco queda de aquel rapaz 
espigado que posaba nas fotos con aspecto de arrogante e perigoso rocker. Agora adoita vestir con 
coidada elegancia e mima os detalles. Agora xa non é ningunha promesa. É unha das maiores lendas do 
rock español. Coñece á perfección a historia do rock e das rock and roll star porque forma parte delas. 
Se empezamos a dar os títulos dos seus éxitos todos descubriremos pronto de quen se trata. Cadillac 
Solitario, Rock and Roll Star, Feo, fuerte y formal, La mala reputación, Rompeolas... e tantos outros. 
"Siempre quise ir a L.A., dejar un día esta ciudad, cruzar el mar en tu compañía". Por suposto que si. 
Este ano en Betanzos  

LOQUILLO 
 

        
 

 

 

 

 

 

 

 

 

 

 

 



Domingo, 20 de agosto de 2023 
 

Competicións deportiva 

 
10.00 h XXIII Carreira Popular de Betanzos con saída e meta na praza da Constitución. 
 
11:00 h No campo de fútbol do Carregal terá lugar o III aberto de billarda Concello de Betanzos  
 
18:00 h No estadio García Irmáns, disputarase entre os equipos Betanzos C.F. e  AD Miño o XI Trofeo 
Cidade de Betanzos de Fútbol. 
 
19:00 h No Paseo da Tolerancia terá lugar a tradicional cucaña betanceira. 
 
 
 

Actuación musical  

 

22:00 h Na praza dos Irmáns García Naveira despois de varios anos sen pasar pola nosa cidade teremos 
con nós a 

SUSANA SEIVANE 
 

 

 

                                                COLABORA 
 

 

 

Luns, 21 de agosto de 2023 

 
 
11:00 h Xornada de exhibición e portas abertas do Club Kang Betanzos no Pavillón Municipal do Carregal. 
 

 

Actuación musical  

 

21:30 h É a quenda da música para toda a familia. Na praza dos irmáns García Naveira terá lugar un 
espectáculo que fará desfrutar como nunca aos máis pequenos e pequenas da casa e por extensión 
tamén a aqueles papás, mamás, avós, avoas tíos ou tías que os acompañen. En Betanzos para todos vós o 
formato orixinal do musical de  

 

TADEO JONES 

 

 

                               COLABORA 



 

 

Martes, 22 de agosto de 2022 

 
10.30 h Xornada de portas abertas de piragüismo Concello de Betanzos para rapaces e rapazas de 7 a 14 
anos. 
 
18:00 h Xornada de prezos reducidos nas atraccións da praza dos Irmáns García Naveira. O Concello de 
Betanzos, en colaboración coas atraccións das festas e para o goce de todas as nenas e os nenos, pon á 
súa disposición as diferentes atraccións a un prezo máis económico do habitual. 

 

  

Actuación musical  
 
22:00 h Na praza dos Irmáns García Naveira desfrutaremos dun acontecemento especial. Con 
motivo do centenario, neste ano 2023, dunha das institucións máis prestixiosas da nosa cidade, 
Pai Menni, neste día das festas patronais o Concello de Betanzos programou unha verbena de 
convivencia e integración entre os usuarios e usuarias desta institución e as súas familias coa 

veciñanza betanceira. Parabéns ao Pai Menni polo seu aniversario e polo gran labor social que 

desenvolve. Animará esta xornada a orquestra 

                     
                 UNIÓN Y FUERZA 
 
                         

                                                  COLABORA 
 

 

Mércores, 23 de agosto de 2023 

 
17:00 h Festa infantil no auditorio do Pasatempo con inchables por conta da empresa Galiocio. 

En caso de mal tempo ou choiva esta festa terá lugar nas pistas anexas ao polideportivo municipal.  

 

 

 

 

                                             COLABORA 

 

 

 

 

Actuación musical 

 

22:00 h Na praza da Constitución amenizará a velada un grupo especial. Eles mesmos se definen 
como unha banda de rock&soul, un estilo que definen deste xeito dado que fusionan a música rock coa  

parte vocal do soul. Trátase de BROKEN PEACH 

 

 



Xoves, 24 de agosto de 2023 
 

 

Día de San Paio. Conxuntos de gaitas na romaría de Tiobre. 

 
17:00 h Segunda xornada da festa infantil no auditorio do Pasatempo con inchables por conta da 

empresa Galiocio. Se as condicións climáticas o permiten, esta xornada rematará coa tradicional 

festa da escuma. Vinde preparados/as! En caso de mal tempo ou choiva, esta festa terá lugar nas 

pistas anexas ao polideportivo municipal. 

 
 

                                                COLABORA 

 

 

 

Actuación musical 

 

22:00 h De novo na praza da Constitución terá lugar a actuación do grupo VERSIONETTES. 
Coa interpretación de grandes éxitos en inglés e en español esta banda garantizada a diversión dos 
asistentes. 

 

 

Venres, 25 de agosto de 2023 

  

II xira fluvial aos Caneiros 

 

Comeza a romaría 

 

12:00 h Salva de vinte e unha bombas de ordenanza. Comezo dos embarques no peirao do Paseo 

da Tolerancia. Animarán ás romeiras e aos romeiros a Charanga NBA e a Charanga DGT. Xa 

no Campo dos Caneiros, haberá animación musical a cargo de Dj Sebas e tamén estará a 

propia Charanga NBA para que a festa sexa completa. 

 

17:00 h Saída da embarcación municipal cara ao Campo dos Caneiros con representantes das 

diferentes asociacións betanceiras.  

 

 
23:00 h Ao regreso dos Caneiros, será ofrecida na Ponte Vella unha sesión de fogos pirotécnicos 

de carácter tanto acuático como aéreo. 

 

Actuación musical 

 

23:30 h Rematou a romaría, mais a festa continúa. A orquestra encargada de amenizar o resto da 

noite na praza dos Irmáns García Naveira será: 

 

            GALILEA 
 


	Actuación do grupo "Aquellos Cantos Locos". Como o seu nome deixa ver  trátase dun  grupo tributo a "El Canto Del Loco" creado por músicos de contrastada traxectoria, seguidores dunha banda que decorou carpetas e encheu de pósters os cuartos de millei...
	O principal obxectivo do grupo é o de revivir a maxia e o ambiente que se creaba nos concertos do lembrado cuarteto, repasando os maiores éxitos dos seus discos máis emblemáticos como "Zapatillas", "Personas", "Estados de Ánimo" ou "A Contracorriente".

